
ÇƏTĠN TƏRBĠYƏ OLUNAN UġAQLARLA TƏRBĠYƏVĠ ĠġLƏRĠN 

XÜSUSĠYYƏTLƏRĠ 

   
Xülasə. Məqalədə milli tərbiyədə ailənin rolu araşdırılır, müasir tərbiyə prosesində ata və ananın və di-

gər ailə üzvlərinin rolu dərindən aydınlaşdırılır, həmçinin müəyyən yeniliklər gətirilir. Bu yeniliklərin da-

xil edilməsi azərbaycanlı uşaqlarda milli şərəf və ləyaqət, birlik, Vətənə sədaqət kimi keyfiyyətlərin aşı-

lanmasını təmin edir. Məqalə hər bir gənc ailə və hər bir pedaqoq üçün gərəklidir. Gətirilən nümunə bö-

yük tərbiyəvi mahiyyət kəsb edir. 

Açar sözlər: sosial tərbiyə, ailə tərbiyəsi, ata nüfuzu, tərbiyə sistemi, uşaq psixologiyası 

 

Təlimdə geridəqalma problemi bütün dövrlərdə pedaqoqların diqqət mərkəzində olmuĢ-

dur. Düzdür, maarifçi-pedaqoqların əsərlərində “təlimdə geridəqalan Ģagirdlər” anlayıĢına rast 

gəlmirik. Lakin onlar problemə baĢqa istiqamətdən yanaĢaraq, “təlimə can atma” (Y.A.Ko-

menski), “öyrənmə həvəsi” (C.Lokk, J.J.Russo), “təlimə arzu” (Deni Didro), “təlim arzusu” 

(K.D.UĢinski) və bu kimi terminlərdən istifadə edərkən, əslində Ģagirdlərin təlimə düzgün 

münasibətinin formalaĢmasına diqqət yetirmiĢ, bu yolla təlimdə geridə qalmanı aradan qaldır-

mağın mümkünlüyünü nəzəri və praktik istiqamətdə əsaslandırmıĢlar. 

Azərbaycan pedaqoqları da təlimdə geridəqalma problemini müxtəlif aspektlərdə öyrən-

miĢlər. M.M.Mehdizadə, M.M.Muradxanov, Y.ġ.Kərimov, M.Ə.Həmzəyev, L.N.Qasımova, 

H.Ə.Əlizadə, S.H.Axundov, M.A.Ġsmixanov, A.L.Zeynalov, E.Ə. Mollayeva və baĢqaları öz 

tədqiqatlarında təlimdə geridə qalma probleminə xüsusi diqqət yetirmiĢlər. L.N.Qasımova 

vurğulayır ki, “geridəqalma probleminin tarixinə nəzər salanda bu gün üçün maraqlı, əhəmiy-

yətini itirməyən məsələlər vardır və bu baxımdan ona diqqətlə yanaĢmalıyıq” [5, s. 17]. Lakin 

müasir elmi-texniki inqilab, həyatımızın baĢqa sahələrində olduğu kimi, məktəb sahəsində də 

müəyyən problemlər qoymuĢdur. Bu problemlər günün tələblərindən irəli gəlir. Onların həll 

edilməsi isə məktəbin həll etməli olduğu vacib problemlərdən birinə çevrilmiĢdir. Bir məsələ 

aydındır. Əgər məktəb təlimdə geridə qalma problemini həll edə bilməzsə, deməli, öhdəsinə 

düĢən vəzifəni yerinə yetirmiĢ hesaba alına bilməz. Bu məsələ haqqında pedaqoqlar, metodist 

alimlər də ciddi düĢünməlidirlər [2]. Problemi yalnız onların birgə səyi ilə həll etmək olar. 

Demoqrafik amillərin neqativ təsirləri öz əksini ilk növbədə Ģagirdlərin təlim fəaliyyə-

tində tapır. Belə ki, ölüm, boĢanma, qaçqınlıq, miqrasiya və bu kimi demoqrafik amillər, hər 

Ģeydən əvvəl, ailənin mənəvi psixoloji iqliminin dəyiĢməsi, ailə-daxili münasibətlərin gərgin-

ləĢməsi və bu əsasda uĢağın yeni yaranmıĢ ailə Ģəraitinin əvvəlkindən köklü surətdə fərqlən-

məsi, uĢağa nəzarətin azalması və hətta yoxa çıxması, uĢağın gündəlik qayğılarının dəyiĢməsi 

son nəticədə onun təlim fəaliyyətinin pisləĢməsi (bir müddət dərsə getmir, dərs oxumur, dərsə 

getdikdə fikri tamam baĢqa yerdə olur, müəyyən dövr ərzində dərslərini oxumaması nəticəsin-

də yeni mövzuları dərk etməkdə çətinlik çəkir və s. ilə yekunlaĢır [3]. Bəs, görəsən, belə hal-

larda müəllimlər Ģagirdlərə kömək edə bilirlərmi? BaĢqa sözlə desək, demoqrafik amillərin 

neqativ təsirlərini aradan qaldırmaq istiqamətində məktəbdə hansı iĢlər görülür? Bu sahədə 

müəllimlər öz pedaqoji təcrübələrində hansı nöqsanlara yol verirlər? 

Bu suallara cavab tapmaq üçün biz demoqrafik amilləri nəzərə almaqla təlimdə geridəqal-

manın aradan qaldırılması istiqamətində mövcud pedaqoji təcrübəni öyrənmək qərarına gəldik. 

Pedaqoji gerçəkliyin dərk olunmasında pedaqoji təcrübənin öyrənilməsi xüsusi əhəmiy-

yət kəsb edir [4]. Pedaqoji təcrübənin öyrənilməsi pedaqoji nəzəriyyə üçün olduqca önəmlidir 

[1, s. 46]. N. Kazımovun haqlı olaraq qeyd etdiyi kimi: “Pedaqoji təcrübə ilə pedaqoji nəzə-

riyyə arasında canlı dialektika vardır: pedaqoji nəzəriyyə dərk olunmuĢ və pedaqoji anlayıĢ-

larda ümumiləĢdirilmiĢ pedaqoji təcrübədir; pedaqoji təcrübə isə milyonlarla tərbiyəçinin və 

tərbiyə olunanın birgə fəaliyyətidir” [4, s. 254]. 

Pedaqoji təcrübənin öyrənilməsi və ümumiləĢdirilməsi əsas etibarilə iki planda həyata ke-

çirilir: “Pedaqoji tədqiqatın tərkib hissəsi kimi təcrübənin öyrənilməsi və ümumiləĢdirilməsi; tə-

lim və tərbiyənin müəyyən sahəsi üzrə qabaqcıl təcrübənin üzə çıxarılması və yayılması kimi 

əsas vəzifəyə malik pedaqoji tədqiqatın xüsusi növü kimi təcrübənin öyrənilməsi” [4, s. 261]. 

Biz öz tədqiqatımızda təcrübənin öyrənilməsini birinci planda həyata keçirməyi qərara aldıq. 

Beləliklə, demoqrafik amilləri nəzərə almaqla təlimdə geridəqalmanın aradan qaldırılması təc-

rübəsinin öyrənilməsi bizim apardığımız pedaqoji tədqiqatın əsas vəzifələrindən biridir. 

Pedaqoji təcrübənin öyrənilməsi prosesində “pedaqoji təcrübə” anlayıĢının necə anlaĢıl-

ması da xüsusi əhəmiyyət kəsb edir. Pedaqoji ədəbiyyatda isə bu “pedaqoji təcrübə” anlayıĢı 

birmənalı Ģəkildə izah olunmur. 

Halbuki anlayıĢın necə qəbul edilməsi təcrübənin öyrənilməsi prosesi üçün olduqca vacib 

əhəmiyyət kəsb edir. M.N.Skatkin pedaqoji təcrübə anlayıĢını həm geniĢ mənada “təlim və tər-

biyənin təcrübəsi”, həm də dar mənada – “pedaqoqun müəyyən bir dövr ərzindəki iĢi nəticəsin-

də qazandığı ustalıq” kimi izah edir. P.Q.Qurovanın fikrincə, isə “Pedaqoji təcrübə – bu, praktik 

pedaqoji fəaliyyətdir və bu fəaliyyətin nəticəsi də təlim və tərbiyə olunanın Ģəxsi keyfiyyətində 

əks olunur” [6, s. 91]. Fikrimizcə, pedaqoji təcrübə anlayıĢı həm M.N.Skatkinin, həm də 

P.Q.Qurovanın izahında ümumi xarakter daĢıyır. L.A.LevĢinin izahı isə bizim problemə yanaĢ-

ma tərzinə daha yaxındır: “Pedaqoji təcrübə müəllimin praktik təlim-tərbiyə iĢi prosesində qa-

zandığı bilik, bacarıq və vərdiĢlərinin məcmusudur”. Beləliklə, biz demoqrafik amilləri nəzərə 

almaqla təlimdə geridəqalmanın aradan qaldırılması istiqamətində müəllimlərin qazandıqları bi-

lik, bacarıq və vərdiĢləri, baĢqa sözlə desək, bu istiqamətdə əldə etdiyi təcrübəni öyrənməli idik. 

Pedaqoji təcrübənin müxtəlif növlərini ayırd edirlər: kütləvi, qabaqcıl, yenilikçi, tədqiqi. 

Biz öz tədqiqatımızda qarĢıya demoqrafik amilləri nəzərə almaqla təlimdə geridəqalmanın 

aradan qaldırılması baxımından mövcud kütləvi və qabaqcıl təcrübəni öyrənmək məqsədi 

qoyduq. BaĢqa sözlə desək, qabaqcıl təcrübə kütləvi pedaqoji təcrübə arasından ayırd edilir və 

pedaqogika elminin inkiĢafında özünəməxsus rol oynayır. “Qabaqcıl təcrübənin təhlilinə 

dialektik yanaĢmaq lazımdır. Belə ki, qabaqcıl təcrübə tarixən məhduddur və hər bir yeni 

mərhələdə məktəbin imkanlarının artması ilə yeni tələblər və qabaqcıl təcrübənin yeni 

variantları əmələ gəlir”. Bu baxımdan bizim öyrəndiyimiz qabaqcıl təcrübə, əlbəttə, müəyyən 

bir dövr ərzində qiymətlidir. 

Pedaqoji təcrübənin öyrənilməsi həm nəzəri, həm də praktik cəhətdən əhəmiyyətlidir. 

Bu zaman qabaqcıl pedaqoji təcrübə ilə yanaĢı, təcrübədə mövcud neqativ halları da ayırd et-

mək və təhlil etmək üçün imkan yaranır. Qabaqcıl pedaqoji təcrübəni isə təkmilləĢdirmək və 

kütləvi Ģəkildə yaymaq xüsusi əhəmiyyət kəsb edir. Elə bu səbəbdən də pedaqoji təcrübənin 

öyrənilməsi pedaqoji tədqiqatların ayrılmaz tərkib hissəsinə çevrilmiĢdir. Bu ənənəyə sadiq 

qalaraq biz Gəncə Ģəhər, Göygöl, Samux və ġəmkir rayon məktəblərinin iĢ təcrübəsini öyrən-

dik. Pedaqoji təcrübəni öyrənərkən anket, müĢahidə, müsahibə və baĢqa tədqiqat metodların-

dan istifadə edilmiĢdir. Pedaqoji təcrübəni öyrənmə prosesini iki mərhələdən ibarət həyata ke-

çirdik. Birinci mərhələdə əvvəlcə müəllimlərə anket sorğusu ilə müraciət etdik. Bu zaman bi-

zim əsas məqsədimiz əvvəlcə müəllimlərin gördüyü iĢlərin ümumi məzmununu kütləvi Ģəkil-

də öyrənmək, ikinci mərhələdə isə ayrı-ayrı müəllimlərin təcrübəsini məqsədli olaraq daha də-

rindən öyrənmək idi. 



 Elmi məqalələr məcmuəsi 

 
 

   209 

ĠĢin elmi nəticəsi. Pedaqogika ilə demoqrafiya elmlərinin qarĢılıqlı əlaqəsinin öyrənil-

məsi təkcə pedaqogika elminin praktik problemlərinin deyil, həm də, ilk növbədə, nəzəri me-

tadoloji problemlərinin həlli üçün də son dərəcə zəruridir. 

ĠĢin elmi yeniliyi ondan ibarətdir ki, ilk dəfə olaraq pedaqogikanın demoqrafiya ilə qar-

Ģılıqlı əlaqəsinin xüsusiyyətləri aydınlaĢdırılır, təlim prosesində, dərsdənkənar vaxtlarda və 

ailə Ģəraitində neqativ demoqrafik təsirlərin islah olunub aradan qaldırılması yolları müəyyən 

olunur, ailə qruplarının tərbiyə imkanları açıqlanır. 

ĠĢin tətbiqi əhəmiyyəti. Tədqiqatın nəticələrindən pedaqogika üzrə proqram və dərslik-

lərin tərtibində, tərbiyə iĢi kursunun məzmununun təkmilləĢdirilməsində, xüsusi kurs və semi-

narlarda, müəllimlər üçün metodik vəsaitlərin hazırlanmasında istifadə oluna bilər. 

R.C.Ibrahimova 

The Role of Family in National Education 

Summary 

 

In article is investigated the role of family in national education, also analysis and showed the 

roles and importance of father, mother, member of family in a contemporary education process. The 

new feature and application of this character learned to Azerbaijani children national proudness, unity, 

honor, fanaticism to motherland. Article is necessary for each young family and pedagogue. Different 

models, notes have a great educational importance. 

Key words: national education, family education, penetration of father, educational system, 

psychology of a child 

 

Р.Дж.Ибрагимова 

Особенности работы с трудновоспитуемыми детьми 

Резюме 

 

В статье исследована роль семьи в национальном воспитании и намного глубже выяснена 

роль отца и матери и других членов семьи в процессе современного воспитания, а также 

приводятся новшества. Введение этих новшеств прививает азербайджанским детям чувство 

национальной чести и достоинства, единства, пристрастия к Родине. Статья необходима 

каждой молодой семье и каждому педагогу. Приведенные примеры несут воспитательный 

характер, имеют значение для организации и содержания педагогической работы.  

Ключевые слова: социальное воспитание, семейное воспитание, влияние отца, система 

воспитания, детская психология 

